
 
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᐃᕐᖐᓐᓇᖅ ᓴᖅᑭᑕᐅᒋᐊᓕᒃ 

ᓄᓇᕗᑦ ᒐᕙᒪᒃᑯᖏᑦ ᓯᕗᓪᓕᖅᐹᒥ ᑎᑭᑦᑕᕆᐅᕐᐳᑦ 

ᐃᑭᐊᖅᑭᕕᒍᓐᓇᐅᑎᒥᑦ 
 

ᐃᖃᓗᐃᑦ, ᓄᓇᕗᑦ (ᔫᓂ 10, 2022) - ᐱᓇᓱᐊᕈᓯᐅᑉ ᐱᒋᐊᕐᓂᖓᓂ, ᓄᓇᕗᑦ ᒐᕙᒪᒃᑯᖏᑦ 

ᓴᖅᑭᑦᑎᓚᐅᕐᒪᑕ ᑐᒃᓯᕋᐅᑎᒥ ᑲᓱᕈᓐᓇᖁᓪᓗᒍ ᓄᓇᕗᑦ ᐃᑭᐊᖅᑭᕕᖕᒧᑦ ᑕᕆᐅ ᐃᖅᑲᖓᒍᑦ 

ᓴᕕᒐᐅᔭᐅᔮᖅᑐᒃᑯᑦ. ᑲᑎᑦᑐᖅ ᓄᓇᕗᑦ ᓴᕕᒐᐅᔭᐅᔮᖅᑐᖅ ᑲᓱᕐᕕᖓ ᐊᑦᑕᑕᕐᑎᑕᐅᓂᐊᕐᑐᖅ 

ᐃᖃᓗᐃᑦ ᒥᐅᓪᑕᓐ, ᓂᐅᕙᓐᓛᓐᒧ ᐊᒻᒪᓗ ᓛᐸᑐᐊᒧ, ᐱᑕᖄᓂᒃᑐᖅ ᑲᑎᕝᕕᒃ ᓴᕕᒐᐅᔭᐅᔮᕐᑐᓄᑦ 

ᑲᓇᖕᓇᖓᑕ ᓯᒡᔭᖓᓂ ᑲᓇᑕᐅᑉ. 

“ᐅᓇ ᑲᓱᕐᕕᒃ ᓯᕗᒧᐊᒍᑎᐅᕗᖅ ᓱᒃᑲᓂᕐᓴᒥ, ᐊᑑᑎᖃᕐᑦᑎᐊᑐᒥ ᐊᑭᑐᓗᐊᙱᑦᑐᒥᓪᓗ 

ᐃᑭᐊᖅᑭᕕᖃᕐᓇᕐᐳᖅ ᓄᓇᕗᒻᒥᐅᓕᒫᓄᑦ,” ᐅᖃᖅᑐᖅ ᒪᓕᒐᓕᐅᕐᑎ ᑕᐃᕕᑎ ᔪᐊᓇᓯ, ᒥᓂᔅᑕ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ. “ᐊᕐᕌᒍ ᒪᕐᕉᓪᓗᐊᑕᑦ ᓴᖅᑭᔮᖅᑎᑦᑎᓯᒪᓕᕐᒪ 

ᓱᒃᑲᓂᕐᓴᓂ ᐊᑑᑎᖃᑦᑎᐊᕐᑐᒥᓪᓗ ᐃᑭᐊᖅᑭᕕᖃᕆᐊᖃᕐᓂᖓᓂ ᒐᕙᒪᒃᑯᑦ ᐱᔨᑦᑎᕋᕐᑎᓪᓗᐊᑕᖏ 

ᓲᕐᓗ ᐃᓕᓐᓂᐊᕐᓂᓕᕆᔨᒃᑯᑦ ᐋᓐᓂᐊᖅᑕᐃᓕᒪᔪᓕᕆᓂᕐᓗ. ᐱᐊᓂᒃᐸᑦ, ᐅᓇ ᓴᕕᒐᐅᔭᐅᔮᕐᑐᖅ 

ᐃᖃᓗᖕᓄ ᐊᒡᕖᕐᓯᓂᐊᕐᐳᖅ ᐃᑭᐊᖅᑭᕕᒍᓐᓇᐅᑎᒃᑲᓐᓂᕐᓂᑦ ᓄᓇᕗᑦ ᒐᕙᒪᒃᑯᖏᑦᑕ 

ᖃᖓᑦᑕᖅᑎᑕᐅᓯᒪᔪᖁᑎᐊᓄ ᐱᐅᓯᕚᓪᓕᕐᓗᑎᒃᓗ ᐱᔨᑦᑎᕋᐅᑎᑦ ᓄᓇᕗᒻᒥᑦ.” 

ᐅᓇ ᐱᓕᕆᐊᒃᓴᖅ ᓂᕆᐅᒋᔭᐅᔪᖅ ᑐᓐᓂᖅᑯᑕᐅᓂᐊᕐᓗᓂ ᓵᓚᒃᓴᕐᑐᒧᑦ ᓇᖕᒥᓂᓕᖕᒧᑦ ᐊᕐᕌᒍ 

ᓄᙳᐊᓂᑦ, ᐊᒻᒪᓗ ᑐᓴᕋᓱᐃᓐᓇᕐᓂᐊᕐᖢᑎᒃ ᐱᔪᓐᓇᐅᑎᑖᕋᓱᐃᓐᓇᕐᓗᑎᒃᓗ. ᐊᖅᑯᑎᒧ 

ᖃᐅᔨᓴᕐᓂᖅ ᑲᑎᑦᑐᖅ ᓄᓇᕗᑦ ᑲᓱᕐᕕᐊ ᓂᕆᐅᒋᔭᐅᕗᖅ ᐱᒋᐊᓛᕐᓗᓂ 2023-ᒥᑦ, 

ᓴᕕᒐᐅᔭᐅᔮᕐᑐᖅ ᐃᓕᔭᐅᓗᓂ 2024−ᒥᑦ, ᐱᔨᑦᑎᕆᐊᓕᕐᓗᓂᓗ 2025-ᒥᑦ. 

“ᐅᓪᓗᒥ ᑐᓴᖅᑎᑦᑎᓪᓗᑕ, ᐊᑕᐅᓯᖕᒥ ᖃᒡᓕᕚᓪᓕᕐᐳᒍ ᑲᑎᓪᓗᒋᑦ ᑲᓇᑕᒥᐅᑦ ᐊᑑᑎᖃᑦᑎᐊᕐᑐᒥᑦ, 

ᓱᒃᑲᔪᒻᒪᕆᖕᒥᑦ ᐃᑭᐊᖅᑭᕕᖕᒥᑦ ᓯᒡᔭᖓᓂ ᓯᒡᔭᖓᓄ ᓯᒡᔭᒧᑦ,” ᐅᖃᕐᑐᖅ ᒪᓕᒐᓕᐅᕐᑎ ᑖᒥᓂᒃ 

ᓪᐸᓪᓐ, ᒥᓂᔅᑕ ᒐᕙᒪᓕᕆᔨᒃᑯᓐᓄᑦ, ᒪᑭᒪᐅᑎᓄᑦ ᓄᓇᓕᖕᓄᓪᓗ. “ᒐᕙᒪᕗᑦ ᐊᖏᕐᓯᒪᖕᒪᑕ 

ᐱᐅᓯᕚᓪᓕᕐᑎᑦᑎᓂᖕᒥᑦ ᑲᑎᕝᕕᐊ ᓄᓇᕗᓕᒫᒥ ᐅᑭᐅᖅᑕᑐᒦᑦᑐᓕᒫᓂᓪᓗ ᓄᓇᓕᖕᓂᑦ. 

ᐊᓕᐊᓇᐃᒍᓱᒃᐳᖓ ᕿᓚᒻᒥᐅᔪᖅ ᓄᓇᕗᒻᒥᐅ ᓇᕿᑐᐃᓐᓇᕐᓯᔪᓐᓇᓛᓕᕐᒪᑕ ᖃᐅᔨᓇᓱᒃᓗᑎᒃ 

ᓄᓇᕐᔪᐊᒥᐅᓕᒫᓂ.” 



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca. 

ᐅᓇ ᑲᓱᕐᕕᒃ ᐃᓚᒋᔭᐅᔪᖅ ᓄᓇᕗᑦ ᒐᕙᒪᒃᑯᖏᑦᑕ ᐸᖕᓇᐅᑎᐊᓂ ᐊᑐᕈᓐᓇᖁᓪᓗᒋ 

ᐃᑭᐊᖅᑭᕕᖕᒥᑦ ᓄᓇᕗᒻᒥᑦ ᑎᑭᖦᖢᓂ ᑲᓇᑕᐅ ᑐᕌᒋᔭᖓᓂ ᐃᒃᐱᒍᓱᑦᑎᐊᕐᓂᒃᑯᑦ ᓄᓇᒥᑦ, 

ᐆᒪᔪᕐᓂᑦ ᐊᕙᑎᒥᓪᓗ. ᑕᕆᐅ ᐃᖅᑲᖓᒍ ᓴᕕᒐᐅᔭᐅᔮᕐᑐ ᖃᐅᔨᔭᐅᓯᒪᓕᕐᑐᑦ ᐊᑦᑎᒃᑐᒃᑯ ᐊᕙᑎᒧᑦ 

ᐊᒃᑐᐃᓂᖃᕐᓂᖓᓂ, ᐃᓚᐅᓪᓗᓂ ᐅᑭᐅᖅᑕᖅᑐᒥ, ᐊᒻᒪᓗ ᒫᓐᓇ ᐃᓕᐅᖅᑲᕐᑕᐅᓕᕐᑐᖅ 

ᐊᑐᕐᑕᐅᓂᐊᕐᓗᓂ ᓄᓇᕕᖕᒥᑦ. 

ᐅᓇ ᐱᓕᕆᐊᒃᓴᖅ ᑲᑐᔾᔭᐅᓪᓗᓂ ᑮᓇᐅᔭᖃᕐᑎᑕᐅᔪᖅ, $151.2 ᒥᓕᐊᓐ ᑲᓇᑕᐅᑉ 

ᒐᕙᒪᒃᑯᖏᓐᓂᑦ, ᐊᒻᒪᓗ $50.4 ᒥᓕᐊᓐ ᓄᓇᕗᑦ ᒐᕙᒪᒃᑯᖏᓐᓂᑦ.  

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ: 

ᓱᓕᑳ ᑐᐊᐃᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

867-975-5406  

sduale1@gov.nu.ca 

